
Mzali Othandekayo 
Uyamukelwa kusifundo: Isakhamuzi sasemhlabeni - Isakhamuzi saseZulwini 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi Sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                          Okufanele ukwenze 
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga lesiQinisiso 2. 
2.4: Uyacelwa uthinte uThisha wakho wesiQinisiso uma udinga noma yiluphi usizo 
noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

 

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze         
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela (I Also Want To….) 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo sesiQinisiso -2 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi webandla lakho noma uThisha mayelana nemidanti engezekileyo. 

Isifundo 

Isihloko  Isakhamuzi sasemhlabeni - Isakhamuzi saseZulwini 

Umbhalo 
weBhayibheli 

 Daniyeli 3: 1-18; Marku 12: 30-31; Izenzo 5: 29; ULuka 12: 
32; 2 Thimothi 1: 7; KwabaseRoma 8:15 

   
Inhloso yesifundo  Njengezakhamizi zasemhlabeni abaqinisiswa balwela 

ukuhola impilo ejabulisa uNkulunkulu. 
 

Isifundo esifingqiwe: 
• KuDaniyeli 3: 1-18 sifunda ngoShadiraki, uMeshaki no-Abedi-Nego. 
• Babengamadoda abalulekileyo eBabele. 
• Babeyizakhamuzi ezazithobela umthetho wezwe kodwa benqaba ukulalela umthetho 
owodwa-nje vo; ukuthi bakhothame phambi kwesithombe segolide seNkosi uNebukadinesari. 
• Njengabantu ababesaba uNkulunkulu abafunanga ukuphula iMiyalo kaNkulunkulu. 
 
• Onke amazwe anemithetho leyo esiza ukudala ukuhleleka ezimpilweni zezakhamizi. 
• Njengabantwana bakaNkulunkulu, nathi silalela imithetho yezwe. 
 

• Siyazi ukuthi kukhona nemithetho kaNkulunkulu. 
• Lokhu kufaka phakathi iMiyalo eyiShumi kanye nomthetho wothando (Marku 12: 30-

31). 
 
• IMiyalo nomthetho wothando akwenzelwanga ukusibekela umnqele noma umkhawulo. 
• Yenzelwe ukusisiza ukuba siphile ndawonye, isebenze njengezibusiso kithina, kanye 
nokwenza ukuba sithole impilo yaphakade. 
 
• NjengoShadiraki, uMeshaki no-Abedi-Nego kufanele sithobele imiyalo nemithetho 
kaNkulunkulu ngaphezu kwaleyo yomuntu. 
• UmPhostoli uPetru noJohane bafakaza ngoJesu yize babenqatshelwe ukwenza lokho 
ngabaholi bezwe lakwa-Israyeli. Babheka umsebenzi abagunyazwa kuwo nguJesu Krestu 
njengophezulu kwemiyalo kanye nemithetho yabaholi bezwe. 
 
• Akudingeki sesabe uma silalela uNkulunkulu kunabantu. 
• UNkulunkulu unamandla onke futhi uzosivikela njengoba avikela uShadiraki, uMeshaki no-
Abedi-Nego esithandweni somlilo ngemuva kokuba benqabile ukulalela iNkosi 
uNebukadinesari. 
 

• Imithetho nezimfundiso ezingamjabulisi uNkulunkulu akufanele zisivimbele uku:  
           o gcina imiyalo nemithetho kaNkulunkulu; 
           o kholelwa kuNkulunkulu naseNdodaneni yaKhe, uJesu Krestu; 
           o thanda uNkulunkulu nomakhelwane bethu; 
           o khuleka kuNkulunkulu; futhi, 
           o ngokuqhubekayo njalo sifanane noMsindisi wethu, uJesu Krestu. 

Ingabe sisho ukuthini lesisifundo kithina namhlanje na? 
• Isifundo sanamuhla sisifundisa ukuthi thina, njengabantwana bakaNkulunkulu, 

kufanele sibe yizakhamizi ezigcina umthetho wezwe. 
 

• Kepha, kufanele sihloniphe kakhulu imiyalo nemithetho kaNkulunkulu kunaleyo yabantu. 
 
• Lokhu kuqukethwe yi-Artikili yeshumi yisiVumo soKholo: Ngiyakholwa ukuthi ngiphoqelekile 
ukuthobela iziphathi-mandla zomhlaba uma nje kungekho umthetho kaNkulunkulu 
owephulwayo.  
 

 

Eminye imibuzo esingayibuza: 
1. Kwakungobani oShadiraki, uMeshaki no-Abedi-Nego na? 

 
           Impendulo: Babengabantu ababalulekile eBabele ababegcina imithetho kaNkulunkulu 
ngaphezulu kwemithetho yeNkosi uNebukadinesari. 
 

2. Njengabantwana bakaNkulunkulu, ingabe kufanele yini silalele imithetho yezwe na? 
 

           Impendulo: Yebo. Kubalulekile ukuthi sibeyizakhamuzi ezilalela umthetho wezwe. 
 

3. Ingabe kufanele yini siyishaye indiva imiyalo kaNkulunkulu esikhundleni semithetho 
yezwe na? 
 

          Impendulo: Cha. Noma-nje kufanele sibe yizakhamuzi ezilalela umthetho, kepha 
imiyalo kaNkulunkulu kufanele ibaluleke ngokwedlulele kithina. 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 
 
 
    Notes 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 


